
 

SIARAN MEDIA 

KPWKM LANCARKAN APLIKASI MUDAH ALIH SISTEM MAKLUMAT 

NASIONAL ISU-ISU SOSIAL (MaNIS) 

 

PUTRAJAYA, 15 MAC 2018- YB Dato’ Sri Rohani Abdul Karim Menteri 

Pembangunan Wanita, Keluarga dan Masyarakat telah melancarkan Sistem 

Maklumat Nasional Isu-isu Sosial (MaNIS) MaNIS dalam bentuk Aplikasi Mudah 

semasa merasmikan Majlis Perhimpunan Bulanan KPWKM Bil 2/2018. 

YB Dato’ Sri Rohani Abdul Karim dalam ucapannya berkata, “Pelaksanaan Sistem 

Maklumat Nasional Isu-Isu Sosial (MaNIS) dalam bentuk Aplikasi Mudah Alih yang 

ini merupakan satu lagi kejayaan Kementerian dalam menghasilkan perkhidmatan 

berpaksikan rakyat. Pelaksanaan Sistem MaNIS dalam bentuk Aplikasi Mudah Alih 

ini merupakan kesinambungan dari Portal Sistem MaNIS yang telah dilancarkan 

sepenuhnya pada 1 November 2017. Aplikasi Mudah Alih Sistem MaNIS memberi 

capaian maklumat yang lebih pantas dengan integrasi Aplikasi Waze dan Google 

Navigator bagi membantu memudahkan pengguna untuk mengetahui lokasi dan 

memandu arah ke agensi dan institusi di bawah KPWKM”. 

Menurut Rohani lagi “diharap melalui Aplikasi Mudah Alih Sistem MaNIS ini, capaian 

kumpulan sasar akan lebih meluas dan lebih ramai masyarakat mendapat manfaat. 

Dalam majlis yang sama, turut diadakan pelancaran logo EKSA KPWKM yang mana 

ianya bertujuan untuk meneruskan usaha ke arah mendapat pensijilan Ekosistem 

Kondusif Sektor Awam (EKSA) di KPWKM pada tahun ini. EKSA merupakan salah 

satu kriteria penting dalam penarafan bintang (Sistem Star Rating) dan juga telah 

menjadi salah satu Sasaran Kerja Tahunan (SKT) Kementerian bagi tahun 2018.  

 

Perisai Wanita merupakan tema yang dipillih bagi perhimpunan bulanan ini yang 

merupakan hasil inspirasi daripada program-program yang dilaksanakan oleh 



Kluster Keselamatan sempena Program Tahun Memperkasa Wanita 2018.Turut 

sama memeriahkan majlis Perhimpunan Bulanan KPWKM ini adalah YB. Datuk 

Hajah Azizah bt Datuk Seri Panglima Haji Mohd Dun,Timbalan Menteri KPWKM, 

YBhg.Dato’ Suriani Dato’ Ahmad, Ketua Setiausaha KPWKM, YBrs. Encik Azman 

Yusoff, Timbalan Ketua Setiausaha (Strategik) KPWKM, YBrs. Dr. Waitchalla a/p 

R.R.V Suppiah Timbalan Ketua Setiausaha (Operasi) KPWKM, Ketua-ketua 

Pengarah daripada jabatan dan agensi serta semua warga kementerian. 

